
					এই পাতাটির মুদ্রণ সংশোধন করা প্রয়োজন। 
603
বাংলাদেশের স্বাধীনতা যুদ্ধ দলিলপত্রঃ ষষ্ঠ খণ্ড
শিরোনাম সংবাদপত্র তারিখ সভা-সমিতি-সম্মেলন বাংলাদেশ সংবাদ পরিক্রমাণ ৩ আগষ্ট, ১৯৭১
১২শ সংখ্যা
সাম্প্রতিককালের বৃহত্তম জনসভা
‘এ্যাকশন বাংলাদেশের উদ্যোগে গত ১লা আগষ্ট ট্রাফালগার স্কোয়ারে বাংলাদেশের সমর্থনে সাম্প্রতিককালের বৃহত্তম জনসভা অনুষ্ঠিত হয়। প্রায় ৪০ হাজার প্রবাসী বাঙালী ও কয়েক হাজার বৃটিশ নাগরিক উক্ত সভায় যোগদান করেন।
বিপুল উৎসাহ উদ্দীপনা এবং মুহুর্মুহু করতালি ও জয়ধ্বনির মধ্যে প্রায় চার ঘন্টাকাল সভার কাজ চলে। সভাশেষে বিচারপতি চৌধুরীর নেতৃত্বে চরম শৃংখলার সাথে এই বিপুল জনতা মিছিল সহকারে বৃটিশ প্রধানমন্ত্রী মিঃ হীথের বাসভবন, পার্লামেন্ট হাউস ও বিভিন্ন রাস্তা প্ৰদক্ষিণ করেন। বিভিন্ন শ্লোগানের মাধ্যমে বাংলাদেশের গণহত্যা বন্ধ, বাংলাদেশ সরকারের আশু স্বীকৃতি, শেখ মুজিবুর রহমানের মুক্তি এবং বর্বর ইয়াহিয়া সরকারের সকল প্রকার আর্থিক ও সামরিক সাহায্য বন্ধ করার দাবী জানানো হয়। উক্ত মর্মে বৃটিশ প্রধানমন্ত্রীর নিকট একটি স্মারকলিপিও পেশ করা হয়।
সভায় বিচারপতি চৌধুরী প্রবাসী স্বাধীন বাংলাদেশের নাগরিকদেও সুবিধার জন্য লন্ডনে বাংলাদেশ মিশন স্থাপনের কথা ঘোষনা করেন। পার্লামেন্ট সদস্য মিঃ প্রেন্টিস, মিঃ ষ্টোনহাউস ও মিঃ এডওয়ার্ডস, রেভাঃ রাইট, রেভাঃ ক্রন্থউইথ, লেড গিফোর্ড এবং পল কনেট বক্তৃতা করেন।
বাংলাদেশ মেডিকেল এসোসিয়েশন
যুক্তরাজ্যস্থ বাংলাদেশ মেডিকেল এসোসিয়েশন ভারতে অবস্থানরত বাঙালী শরনার্থীদের জন্য এ পর্যন্ত বেশ কিছু কাপড় ও মুক্তিবাহিনীর জন্য কিছু ঔষধপত্র পাঠিয়েছেন। তাঁরা মুক্তিবাহিনীর সাহায্যের জন্য সাজিকাল টীম ও প্রয়োজনীয় যন্ত্রপাতিসহ কয়েকটি ভ্রাম্যমাণ হাসপাতাল অবিলম্বে বাংলাদেশে পাঠাবার ব্যবস্থা করেছেন। এই পরিকল্পনায় উৎসাহী ব্যক্তিদের নিম্ন ঠিকানায় যোগাযোগ করার জন্য অনুরোধ করা হচ্ছেঃ
Bangladesh Medical Association
9 A Wotton Road Cricklewood, London N.W. 2
DDDD DDDDDDDD DDDDD DDDDD DDDDDDD DDDDDDDuDD সাপ্তাহিক।

		 এই পাতা শেষ সম্পাদিত হয়েছে ১৭:৫১টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

